

	
Муниципальное бюджетное общеобразовательное учреждение
«Средняя общеобразовательная школа им.  С.А.Ахтямова с. Манзарас»

Научно-практическая  конференция школьников 
«Память сердца»




Музей в чемодане
«Из вещевого мешка солдата» 




АВТОР:
Хаммадиев Сает  Саматович

МБОУ «Олуязская средняя школа 
им. Г.Х.Хабибрахманова»
5 класс

 РУКОВОДИТЕЛЬ:
 Мухаметшин Руслан Рашитович
 учитель истории


с. Манзарас
2016
















          
                               
                                              Кереш.

Фәнни-тикшеренү эшенеӊ актуальлелеге. Еллар бер-бер артлы үтә тора. Узган һәр ел безне 1418 көнгә сузылган дәһшәтле Бөек Ватан сугышыннан ераклаштыра. Туган илнеӊ язмышы тапшырылачак яшь буынга кече яшьтән үк дөрес тәрбия бирү зур әһәмияткә ия. «патриотизм хисен бишек яшеннән, балалар бакчасына йөри башлаганнан ук тәрбияләргә кирәк, - дип язды М.А.Шолохов. – Ул чагында бу хис аӊга тирән үтеп керер, һәм кеше теләсә нинди сынаулар каршында каушап калмас. Ватанга бирелгәнлекне гомере белән раслар». Патриотизм хисе тәрбияләү бишек җырларыннан, тәпи йөргән сукмаклардан башлана. Үсә төшкәч, башлангыч сыйныфларда укыганда, Бөек Ватан сугышында катнашкан каһарман бабайлар, армиядә булган әтиләр, туганнарныӊ хезмәт батырлыклары турында горурланып сөйләве аеруча тирән эз калдыра.
Максат: яӊа белемнәр туплау, экспонатлар белән танышу,күзәтүчәнлекне үстерү өчен яӊа шартлар тудыру,чагыштыра, нәтиҗәләр ясый белергә өйрәнү.
Бурычлар:
- сугыш вакытындагы экспонатлар белән танышу;
- күзәтүчәнлекне үстерү өчен шартлар тудыру, анализлый белергә өйрәнү.
- чагыштыра, нәтиҗәләр ясый белергә өйрәнү;
- күзәтү,танып-белү активлыгын үстерү;
- гражданлык һәм патриотлык хисләре тәрбияләү;
Фәнни-тикшеренү эшенеӊ алып барылу урыны: Кукмара муниципаль районы «Г.Х.Хабибрахманов исемендәге Олыяз урта мәктәбе»неӊ туган якны өйрәнү музее.
Яӊалык: Хәзерге вакытта дәрес вакытында һәм дәрестән тыш эшчәнлекләр вакытында проетлар методы еш кулланыла. Шушы метод безнеӊ музейда эзләнү эшен оештырганда да файдаланыла. Үзләренеӊ проектлары, эш нәтиҗәләре белән укучылар район күләмендә үткәрелгән семинарларда, класс сәгатьләрендә, ветераннар белән очрашу вакытларында чыгыш ясыйлар.
 
Практик әһәмияте:
-  бабайларныӊ үлемсез батырлыгына хөрмәт хисләре тәрбияләү.
- эзләнү отрядларыныӊ эшчәнлеген алга җибәрү.
- һәрбер сугыш һәм хезмәт ветераны турында мәгълүматлар туплау;
-бэйрэм кичәләре, батырлык дәресләренеӊ сценарийларын төзү.











                              




                                                            Төп өлеш.
Безнеӊ тылсымлы чемоданыбызга карагыз эле! Ул «Чемодандагы музей» дип атала. Бу музей гадәти музейдан монда урнаштырылган экспонатларны карап һәм тотып карау белән генә чикләнмичә,ә аларны килеп карый алу мөмкинлеге булуы белән дә аерылып тора. Мин үземнеӊ әлеге чемодандагы музейны «Солдат капчыгыннан» дип атарга булдым.
  Солдат капчыгы – брезенттан ясалган өске өлешендә клапаны булган сумка формасындагы капчык була. Тышкы яктан ул аермачык бер формасы булмаган рюкзакны хәтерләтә.
  Солдат капчыгы хәрби хезмәткәрнеӊ байлыгы саналган. Ул гадәттә сузылучан бау, клапан яки каеш белән ябылган.  Рус император армиясенә 1874 елда кабул ителә һәм солдатлар аны яратып «сидор» дип атаганнар. 
  Солдат капчыгы СССРныӊ Рус һәм Кызыл Армияләрендә хәрби көчләрдә киӊ кулланылган. Ул хәрбиләрнеӊ шәхси әйберләрен саклау һәм күчереп йөртү өчен дә хезмәт иткән.      Солдат капчыгыныӊ якынча күләме 25-30 литр тәшкил иткән.
   Мин шушы чемоданга совет солдатыныӊ көндәлек кулланылган әйберләрен җыйдым. Болар: армия котелогы белән фляга,солдат каскасы,сапер көрәге,медальон,кашык һәм солдатныӊ өчпочмаклы хатлары.  Сезне «Музей – чемодан» буенча мавыктыргыч сәяхәткә чакырам.
    Безнеӊ кечкенә генә чемоданыбызда нәрсәләр бар икән? Монда безнеӊ Бөек Ватан сугышы елларыннан сакланып калган берничә мөһим экспонат урнаштырылган.
Солдатныӊ көндәлек кулланылган әйберләре: котелок һәм фляга, чокыр-калаклар- болар совет солдатыныӊ фронт юлларындагы аерылгысыз дуслары булган. Алар сугышчыны һәркайда: тылда, маршларда, окопларда озатып йөргәннәр. Бу әйберләрне без еш кына фронт фотографияләрендә очратабыз. Бөек Ватан сугышы ветераннарыныӊ сугыш турындагы сөйләүләреннән дә  алар турында ишетәбез.
   Солдатлар аларны һәрвакыт кадерләп саклап йөрткәннәр. Хәтта котелок белән флягаларга үзләренеӊ исемнәрен, фамилияләрен язган очраклар да булган. Фронтта һәрбер солдатныӊ, кагыйдә буларак, үзенеӊ өеннән гаиләсенеӊ истәлеге булыр дип алып килгән кашыгы булган. Кашыксыз солдат ач солдат саналган. Ә ач солдат үз чиратында ничек итеп көрәшсен? Солдатлар кашыкларын һәрвакыт күн итек кунычына кыстырып куя торган булганнар. Кашыклар чит кешенеке белән буташмасын өчен кызылармеецлар аӊа үзләренеӊ инициалларын язганнар. 
   Кашыклардан тыш солдатлар башка шәхси әйберләрен дә исем-фамилияләре, әтиләренеӊ исемнәре белән тамгалый торган булганнар. Мәсәлән: котелок, чокыр, сапер көрәге, каеш, пилотка, портсигаралар. Үлгән очракта үзләрен шушы язуларга карап туганнары, якыннары таныр дип уйлаганнар.
   Без хәзер дә эзләнү отрядларыныӊ сугыш булган җирләрдән тамгалы кашыклар яки башка әйберләр табып  билгесез солдат сөякләренеӊ кемнәрнеке булуы ачыкланганын еш ишетәбез.
   Армия котелогы – уӊайлы, җиӊел, овал формасында булган. Шундый формада булуы аны солдат капчыгына җиӊел генә урнаштыру мөмкинлеген биргән. Солдат котелогы утта ризык әзерләү, аны саклау һәм бер урыннан икенче урынга күчереп йөртү өчен кулланылган. Формасы буенча ул бер яктан кысылган, төбе овал формасын хәтерләткән. Ә капкачы ризыкны җылытучы  таба, яки чокыр белән тәлинкә ролен үтәгән. Котелокныӊ рюкзакка асып кую өчен тоткасы да булган.  Кыр кухнясында әзерләнгән ризыкны пешекчеләр беренче  һәрвакытта да котелокка, ә инде икенче аш белән ипине аныӊ капкачына сала торган булганнар.
   1941 елныӊ 15 мартыннан эчлеге пергамент кагазьдән булган пластмасса пенал формасындагы медальоннар кертелә. Алар капсулага ошаган булалар. Озынлыклары 50 мм. тәшкил иткән.
   Солдат медальоныныӊ эченә нәрсәләр язылган сон?..
-исеме, фамилиясе, әтисенеӊ исеме
-туган елы
-хәрби дәрәҗәсе
-адресы (нинди авылдан булуы)
-якын туганнарыныӊ исем-фамилияләре, адреслары
-кайсы районныӊ хәрби коммисариатыннан чыкырылган булулары
-кан группасы
   Ләкин бу медальоннарны солдатлар тиешле дәрәҗәдә тутырмаганнар, күбесенчә алар буш килеш калган. Ни өчен?
   Солдатлар арасында шундый ышану яшәгән: әгәр дә медальонны үзеӊ белән йөртсәӊ-син һичшиксез һәлак булачаксыӊ. Медальон бары солдат үлгән очракта гына аны тану өчен кирәк булган. Солдатлар медальонны икенче төрле «смертники» дип атап йөрткәннәр. Шуӊа күрә алар сугышка кергәндә тутырылмаган бланклы медальоннарны ташлап калдыра торган булганнар. Икенче Бөтендөнья сугышы вакытында, мәсәлән, поляклар шушы ук медальонны «үлемсезләр» дип атап йөрткәннәр.
   Сугыш вакытында кыр почтасы эшләгән. Аныӊ аша солдатлар үзләренеӊ туганнарына, якыннарына язган өчпочмаклы хатларын җибәрә торган  булганнар. Әлеге почта бушлай эшләгән. Солдатлар хатларын сугыш тынып торган  вакытларда гади дәфтәр битендәге кәгазь кисәкләренә ,химик карандаш белән тез башларына яки агач төпләренә куеп төннәрен ай яктысында язганнар. Алар хатларын үзләрендәге һәрбер яӊалыкны әйтеп, үзләре белән барсы да яхшы икәнлекне белгертеп юллаганнар. Хатларын өчпочмаклы итеп бөкләп хәрби бүлек номерларын, адресларын язганнар. Шулай ук хатта аныӊ кайсы якларга юлланганы да күрсәтелгән. Барлык язылган хатлар да җыелып, капчыкларга тутырылып тылга озатылган. Хатларны ябыштырырга ярамаган, чөнки алар хәрбиләр тарафыннан барысы да укып барылган. Солдатлар хатларны еш язганнар, чөнки ун хатныӊ берсе генә кирәкле җиренә барып җиткән. Солдатларныӊ өчпочмаклы хатларын алу якыннары өчен зур сөенеч булган. Ә менә конвертта килгән хатларны өйдәгеләр алырга куркып торган. Чөнки бу хатлар белән тылдагылар кайгылы хәбәр киләчәген белеп торганнар. Сугыш вакытында почтальон булып эшләргә теләүчеләр бик аз булган. Чөнки хат ташучыларга өчпочмаклы хатлар белән беррәттән кара конвертларга салынган хатларны да еш таратырга туры килә. Билгеле инде, бер генә хат ташучыныӊ да туганнарына кайгылы хәбәрне китерәсе килми . Сугыш вакытында фронт белән тыл арасында йөрүче хатлар кешеләрдә җиӊү таӊын тизрәк якынайту омтылышы, шатлыклы хисләр уяткан.
   Күп кенә гаиләләрдә шундый өчпочмаклы солдат хатлары әле дә булса саклана һәм кат-кат укыла.
   1937нче елда яӊа формадагы флягалар чыгарыла башлый. Аныӊ капкачы резьба буенча борыла, махсус төймә белән төймәләп куела торган брезент чехол эченә урнаша. Нәкъ менә Бөек Ватан сугышы елларында устав буенча һәрбер солдат үзе белән фляга йөртергә тиеш булган. Аныӊ күләме якынча 1 литр тәшкил иткән. Бу вакытта шулай ук пыладан ясалган флягаларны да очратырга мөмкин булган. Тарих битләрендә, пыяладан ясалган флягаларныӊ күп булулары, алюминийга, металлга кытлык вакыты булуы белән аӊлатыла. 
   Менә сезнеӊ алдыгызда сапер көрәге. Ул окоплар, землянкалар казу өчен кулланылган. Сугышныӊ башлангыч чорларында сугыш кораллары җитмәгәнлектән, аны хәтта салкын корал буларак та файдаланганнар. 

                                                    Нәтиҗә.
   Бөек Ватан сугышы… Бу сугыш турында сойләгәндә безнеӊ күз алдыбызга берсеннән-берсе куркыныч сугыш күренешләре, бомбага тотулар, танк һөҗүмнәре, совет солдатларыныӊ үлемсез батырлыгы килеп баса. Шушы фәнни чыгышымны язганда мин    сугыш күренешләре, янәшәдәге үлем янында,  һәрвакыт тормышныӊ икенче ягы булуын аӊладым. Ул- көндәлек армия тормышы.
   Бу турыда К.Симонов болай дип язган: «Фронтта солдатлар шулкадәр күп дәрәҗәдә күптөрле эшләр белән мәшгуль ки, хәтта алар үзләренеӊ куркынычсызлыгын да оныталар. Нәкъ шуӊа да фронтта курку хисе юкка чыга»
   Безнеӊ мәктәп музеенда сугыш вакытында совет солдатыныӊ көндәлек кирәк-яракларын тәшкил иткән бик күп сандагы предметлар саклана. Мәсәлән: котелок, кашыклар, тәлинкә, чокыр, термос, пилоткалар, каскалар һ.б. Сугыш ветераннары тарафыннан музейга бүләк ителгән кызыл армия китаплары да бар. Бу китапларны укып сугыш елларында солдатныӊ ничә пар күн итек алдырганы һәм ничәнче размерлы колакчынлы-шапка кигәнлеген белергә була. Мәктәбебезнеӊ туган якны өйрәнү музее сугыш чоры экспонатлары белән баетуда 1994 нче елдан бирле эшләп килүче «Хәтер» төркеменеӊ «Кар десанты» экспедицияләреннән алып кайткан сугыш чоры экспонатлары белән елдан-ел тулылана бара.























Кулланылган әдәбият:
1.Мәктәпнеӊ туган якны өйрәнү музееннан алынган материаллар.
2. «Кар десанты» экспедициясеннән алып кайтылган , сугыш булган урыннардагы экспонатлар.
 3.Интернет- ресурслар:
1.nsportal.ru/nachalnaya-shkola
2. http://www.klassnye-chasy.ru/klassnyy-chas-velikaya-otechestvennaya-voyna
3. oborona.org/obyavleniya/voenie-..









